
avadhUtAShTakam

அவதூ⁴தாஷ்டகம் ஸ்வாமீஶுகதே³வஸ்துதி: ச

ஶ்ரீ பரமாத்மநே நம:॥
அத² பரமஹம்ஸ ஶிரோமணி-அவதூ⁴த-ஶ்ரீஸ்வாமீஶுகதே³வஸ்துதி:
நிர்வாஸநம் நிராகாங்க்ஷம் ஸர்வதோ³ஷவிவர்ஜிதம் ।
நிராலம்ப³ம் நிராதங்கம் ஹ்யவதூ⁴தம் நமாம்யஹம் ॥ 1॥
நிர்மமம் நிரஹங்காரம் ஸமலோஷ்டாஶ்மகாஞ்சநம் ।
ஸமது:³க²ஸுக²ம் தீ⁴ரம் ஹ்யவதூ⁴தம் நமாம்யஹம் ॥ 2॥
அவிநாஶிநமாத்மாநம் ஹ்யேகம் விஜ்ஞாய தத்த்வத: ।
வீதராக³ப⁴யக்ரோத⁴ம் ஹ்யவதூ⁴தம் நமாம்யஹம் ॥ 3॥
நாஹம் தே³ஹோ ந மே தே³ஹோ ஜீவோ நாஹமஹம் ஹி சித் ।
ஏவம் விஜ்ஞாய ஸந்துஷ்டம் ஹ்யவதூ⁴தம் நமாம்யஹம் ॥ 4॥
ஸமஸ்தம் கல்பநாமாத்ரம் ஹ்யாத்மா முக்த:ஸநாதந: ।
இதி விஜ்ஞாய ஸந்துஷ்டம் ஹ்யவதூ⁴தம் நமாம்யஹம் ॥ 5॥
ஜ்ஞாநாக்³நித³க்³த⁴கர்மாணம் காமஸங்கல்பவர்ஜிதம் ।
ஹேயோபாதே³யஹீநம் தம் ஹ்யவதூ⁴தம் நமாம்யஹம் ॥ 6॥
வ்யாமோஹமாத்ரவிரதௌ ஸ்வரூபாதா³நமாத்ரத: ।
வீதஶோகம் நிராயாஸம் ஹ்யவதூ⁴தம் நமாம்யஹம் ॥ 7॥
ஆத்மா ப்³ரஹ்மேதி நிஶ்சித்ய பா⁴வாபா⁴வௌ ச கல்பிதௌ ।
உதா³ஸீநம் ஸுகா²ஸீநம் ஹ்யவதூ⁴தம் நமாம்யஹம் ॥ 8॥
ஸ்வபா⁴வேநைவ யோ யோகீ³ஸுக²ம் போ⁴க³ம் ந வாஞ்ச²தி ।
யத்³ரு’ச்சா²லாப⁴ஸந்துஷ்டம் ஹ்யவதூ⁴தம் நமாம்யஹம் ॥ 9॥
நைவ நிந்தா³ப்ரஶம்ஸாப்⁴யாம் யஸ்ய விக்ரியதே மந: ।
ஆத்மக்ரீட³ம் மஹாத்மாநம் ஹ்யவதூ⁴தம் நமாம்யஹம் ॥ 10॥
நித்யம் ஜாக்³ரத³வஸ்தா²யாம் ஸ்வப்நவத்³யோऽவதிஷ்ட²தே ।

நிஶ்சிந்தம் சிந்மயாத்மாநம் ஹ்யவதூ⁴தம் நமாம்யஹம் ॥ 11॥
த்³வேஷ்யம் நாஸ்தி ப்ரியம் நாஸ்தி நாஸ்தி யஸ்ய ஶுபா⁴ஶுப⁴ம் ।
பே⁴த³ஜ்ஞாநவிஹீநம் தம் ஹ்யவதூ⁴தம் நமாம்யஹம் ॥ 12॥
ஜட³ம் பஶ்யதி நோ யஸ்து ஜக³த் பஶ்யதி சிந்மயம் ।
நித்யயுக்தம் கு³ணாதீதம் ஹ்யவதூ⁴தம் நமாம்யஹம் ॥ 13॥
யோ ஹி த³ர்ஶநமாத்ரேண பவதே பு⁴வநத்ரயம் ।
பாவநம் ஜங்க³மம் தீர்த²ம் ஹ்யவதூ⁴தம் நமாம்யஹம் ॥ 14॥
நிஷ்கலம் நிஷ்க்ரியம் ஶாந்தம் நிர்மலம் பரமாம்ரு’தம் ।
அநந்தம் ஜக³தா³தா⁴ரம் ஹ்யவதூ⁴தம் நமாம்யஹம் ॥ 15॥
॥ இதி அவதூ⁴தாஷ்டகம் ஸமாப்தம் ॥

